
Framkvæmdaleyfi

Viðauki – lagning 66 kV jarðstrengs (Bíldudalslínu) utan deiliskipulagsmarka ofanflóðavarna á Bíldudal

Leyfishafi Orkubú Vestfjarða, kt. 660877-0299
Framkvæmd 66 kV jarðstrengur (Bíldudalslína) frá stöð 0 við Bíldudalsveg (63) 

að deiliskipulagsmörkum ofanflóðavarna ofan Dalbrautar 58 
(u.þ.b. stöð 1000)

Tengist Framkvæmdaleyfi fyrir ofanflóðavörnum á Bíldudal, útgefið 14. 
janúar 2026 (Skipulagsgátt, mál nr. 51/2026)

Umsókn dags. [Dagsetning umsóknar]
Útgáfudagur leyfis [Fyllist út við útgáfu]

DRÖG – Ekki til útgáfu fyrr en breyting á Aðalskipulagi Vesturbyggðar hefur tekið gildi, 
fyrirvarar heimastjórnar hafa verið uppfylltir og eyður í leyfisgögnum fylltar út.

1. Leyfisveiting
Vesturbyggð veitir Orkubúi Vestfjarða, kt. 660877-0299, framkvæmdaleyfi fyrir lagningu 66 kV 
jarðstrengs (Bíldudalslínu) ásamt tengdum lögnum á þeim hluta lagnaleiðar sem er utan 
deiliskipulagsmarka ofanflóðavarna á Bíldudal, frá stöð 0 við Bíldudalsveg (63) að 
deiliskipulagsmörkum ofan Dalbrautar 58 (u.þ.b. stöð 1000). Leyfið er veitt samkvæmt umsókn dags. [  
], með þeim skilmálum sem hér fara á eftir.

Leyfið er viðauki við framkvæmdaleyfi fyrir ofanflóðavörnum á Bíldudal, útgefið 14. janúar 2026. 
Flutningur háspennulínunnar í jörð er hluti þeirrar framkvæmdar. Í greinargerð Deiliskipulags 
ofanflóðavarna á Bíldudal kemur fram að flytja þurfi háspennustreng í jörð samhliða uppbyggingu 
varnarmannvirkja. Lagning strengsins innan deiliskipulagsmarka fellur undir framangreint 
framkvæmdaleyfi. Viðauki þessi tekur til þess hluta lagnaleiðarinnar sem er utan deiliskipulagsmarka.

Leyfið er veitt samkvæmt 13. gr. skipulagslaga nr. 123/2010 og reglugerð um framkvæmdaleyfi nr. 
772/2012. Deiliskipulag liggur ekki fyrir á þeim hluta lagnaleiðarinnar sem leyfið tekur til [staðfesta]. 
Leyfið byggir því á Aðalskipulagi Vesturbyggðar 2018–2035 með þeirri breytingu sem gerð verður 
vegna legu Bíldudalslínu. Forsenda útgáfu er að sú breyting hafi tekið gildi með auglýsingu í B-deild 
Stjórnartíðinda og að önnur skilyrði heimastjórnar Arnarfjarðar hafi verið uppfyllt.

2. Lýsing framkvæmdar
Framkvæmdin felst í lagningu 66 kV háspennujarðstrengs (Bíldudalslínu) í skurði frá stöð 0 að 
deiliskipulagsmörkum við u.þ.b. stöð 1000, alls um 1 km. Á köflum verða 11 kV strengir og ídráttarrör 
lögð í sama skurð. Lega strengsins skal vera í samræmi við teikningar EFLU og Landmótunar I101, 
I102 og I104, sem liggja til grundvallar leyfinu.

Lagnaleiðin hefst við Bíldudalsveg (63) skammt frá Járnhóli og liggur samsíða Bíldudalsvegi, ofan 
vegar, að stöð u.þ.b. 520 við gatnamót Bíldudalsvegar og Dalbrautar (619). Þaðan fylgir hún Stíg_01 
upp hlíðina og síðan vegslóða meðfram syðsta hluta þvergarðsins að deiliskipulagsmörkum ofan 
Dalbrautar 58. [Staðfesta stöð við deiliskipulagsmörk.]

Samkvæmt sniðteikningu I104 verður strengurinn lagður í sandlag á 0,8–1,0 m dýpi, með a.m.k. 100 
mm sandi undir, yfir og til hliðar við strenginn, jarðvír og aðvörunarborða ofan strengs. Við þverun 
skurða skal fylgja sérstöku sniði á teikningu I104.

Strengurinn kemur í stað núverandi loftlínu, sem víkur vegna framkvæmda við ofanflóðavarnir. 
[Staðfesta og lýsa niðurrifi loftlínu og frágangi möstra á þessum kafla, ef það fellur undir leyfið.]

 Rask á landi skal lágmarkað. Ganga skal snyrtilega frá skurðstæði, jafna yfirborð og græða upp þau 
svæði þar sem jarðvegur raskast.

 Á kaflanum meðfram Bíldudalsvegi (63) liggur lagnaleiðin innan veghelgunarsvæðis og er því háð 
leyfi Vegagerðarinnar.

 Leyfið tekur ekki til lagningar strengsins innan deiliskipulagsmarka, sem fellur undir 
framkvæmdaleyfi fyrir ofanflóðavörnum frá 14. janúar 2026.

3. Umsóknargögn og forsendur
Eftirfarandi gögn skulu auðkennd og varðveitt með útgefnu leyfi. Dagsetningar, útgáfur og tilvísanir sem 
ekki liggja fyrir í þessum drögum eru merktar í hornklofum.

Gögn Auðkenning og staða
Umsókn Orkubús Vestfjarða [Dagsetning].
Teikningar – háspennustrengur EFLA og Landmótun, Ofanflóðavarnir í Vesturbyggð, Stekkjargil 

og Milligil á Bíldudal: I101 (grunnmynd stöð 0–500), I102 
(grunnmynd og langsnið stöð 500–1250, að 
deiliskipulagsmörkum), I104 (snið). Yfirfarið 11.12.2024. 
[Staðfesta nýjustu útgáfu].

Tengt framkvæmdaleyfi Framkvæmdaleyfi fyrir ofanflóðavörnum á Bíldudal, útgefið 14. 
janúar 2026. Skipulagsgátt, mál nr. 51/2026.

Deiliskipulag ofanflóðavarna á 
Bíldudal

DU2404, uppdráttur dags. 22.11.2024, br. 04.03.2025, ásamt 
greinargerð. Skilgreinir deiliskipulagsmörk og þar með 
upphafsstöð þessa leyfis.

Lagnaleiðarsamningar / samþykki 
landeigenda

[Auðkenning og dagsetningar].

Fornleifaskráning lagnaleiðar [Heiti, höfundur og dagsetning. Staðfesta að skráning nái til 
kaflans utan deiliskipulagsmarka].

Umsögn Minjastofnunar Íslands [Dagsetning og málsnúmer].
Leyfi Vegagerðarinnar Vegna lagnar innan veghelgunarsvæðis Bíldudalsvegar (63). 

[Dagsetning og leyfisnúmer].
Breyting á aðalskipulagi Breyting á Aðalskipulagi Vesturbyggðar 2018–2035 vegna legu 

Bíldudalslínu. Skal hafa tekið gildi fyrir útgáfu. [Dags. auglýsingar 
í B-deild].

Afgreiðsla sveitarfélagsins Heimastjórn Arnarfjarðar [dags. fundar]. Mál nr. [  ].

Framkvæmdin skal vera í samræmi við umsókn, teikningar, skilyrði umsagnaraðila og skilmála þessa 
leyfis. Skipulagsforsendur: Aðalskipulag Vesturbyggðar 2018–2035, með breytingu vegna legu 
Bíldudalslínu [dags. gildistöku].



                                                                                                      Vesturbyggð 
Aðalstræti 75, 450 Patreksfirði, kt. 510694-2369, Sími 450-2300.

Framkvæmdaleyfi – Bíldudalslína utan deiliskipulagsmarka | Mál nr. [  ]

4. Afgreiðsla sveitarfélagsins
Orkubú Vestfjarða sækir um framkvæmdaleyfi fyrir lagningu 66 kV jarðstrengs (Bíldudalslínu) á þeim 
hluta lagnaleiðar sem er utan deiliskipulagsmarka ofanflóðavarna á Bíldudal. Flutningur línunnar í jörð 
er hluti framkvæmda við ofanflóðavarnir, sbr. greinargerð deiliskipulags. Lagning strengsins innan 
deiliskipulagsmarka fellur undir framkvæmdaleyfi fyrir ofanflóðavörnum sem gefið var út 14. janúar 
2026.

Heimastjórn Arnarfjarðar samþykkti á fundi [dags. fundar] að veita framkvæmdaleyfi fyrir 
framkvæmdinni. Skipulagsfulltrúa var falið að gefa leyfið út sbr. 13. gr. skipulagslaga nr. 123/2010 
þegar breyting á Aðalskipulagi Vesturbyggðar vegna legu Bíldudalslínu hefur tekið gildi með auglýsingu 
í B-deild Stjórnartíðinda og önnur skilyrði leyfisins hafa verið uppfyllt. Málsnúmer er [  ].

Kalli breyting aðalskipulags eða skilyrði umsagnaraðila á efnislegar breytingar á legu eða umfangi 
framkvæmdarinnar skal málið tekið fyrir að nýju áður en leyfi er gefið út.

5. Skilmálar framkvæmdaleyfis
1. Leyfið verður ekki gefið út fyrr en breyting á Aðalskipulagi Vesturbyggðar vegna legu Bíldudalslínu 

hefur tekið gildi með auglýsingu í B-deild Stjórnartíðinda. Tilvísun: [dags. auglýsingar].
2. Leyfi Vegagerðarinnar vegna lagnar innan veghelgunarsvæðis Bíldudalsvegar (63) skal liggja fyrir 

áður en framkvæmdir hefjast á þeim kafla. Fylgja skal skilyrðum Vegagerðarinnar um verklag, 
öryggi og frágang. Tilvísun: [dagsetning og leyfisnúmer].

3. Fornleifaskráning skal ná til lagnaleiðarinnar og fylgja skal skilyrðum Minjastofnunar Íslands. Komi 
fornminjar í ljós við framkvæmdir skal stöðva verk án tafar og tilkynna Minjastofnun, sbr. 24. gr. laga 
um menningarminjar nr. 80/2012.

4. Fylgja skal samþykktri lagnaleið og takmarka rask við það sem nauðsynlegt er. Að verki loknu skal 
jafna yfirborð, ganga snyrtilega frá skurðstæði og græða upp raskað land, í samræmi við frágang 
stíga og ofanflóðavarna.

5. Leyfishafi skal tryggja að nauðsynleg samþykki landeigenda taki til þeirrar lagnaleiðar sem leyfið 
nær til.

6. Lega strengsins skal mæld inn og Vesturbyggð afhent innmæling að verki loknu.
7. Umgengni á framkvæmdasvæðinu skal vera góð og fyllsta öryggis gætt með tilliti til umferðar um 

Bíldudalsveg og Dalbraut.
8. Breytingar á framkvæmdinni eru háðar samþykki leyfisveitanda. Leyfishafa er skylt að tilkynna 

Skipulagsstofnun breytingar ef þær falla undir lög um umhverfismat framkvæmda og áætlana nr. 
111/2021.

9. Vesturbyggð hefur heimild til að óska eftir nákvæmari hönnunargögnum áður en framkvæmdir 
hefjast, sbr. 11. gr. reglugerðar um framkvæmdaleyfi.

6. Gildistími
Gildistími framkvæmdaleyfis er fimm ár frá útgáfudegi leyfisins.

Framkvæmdaleyfið fellur þó úr gildi ef framkvæmdir hafa ekki hafist innan 12 mánaða frá dagsetningu 
þess. Framkvæmd telst hafin þegar hreyft hefur verið við yfirborði jarðvegs á framkvæmdastað.

7. Eftirlit og kostnaður
Eftirlitsaðili framkvæmdar er Vesturbyggð.

Falli til umtalsverður viðbótarkostnaður hjá sveitarfélaginu vegna framkvæmdaleyfisins áskilur 
Vesturbyggð sér rétt til að krefjast viðbótargreiðslu vegna framkvæmdaleyfisgjalds, í samræmi við 
gjaldskrá sveitarfélagsins.

8. Kæruleiðir
Ákvörðun um útgáfu framkvæmdaleyfis er kæranleg til úrskurðarnefndar umhverfis- og auðlindamála, 
sbr. 52. gr. skipulagslaga nr. 123/2010 og lög nr. 130/2011 um úrskurðarnefnd umhverfis- og 
auðlindamála.

Kærufrestur er einn mánuður frá því að kæranda varð kunnugt eða mátti vera kunnugt um ákvörðunina. 
Sé ákvörðunin háð opinberri birtingu telst kærufrestur frá birtingu ákvörðunar.

Kæra skal vera skrifleg og undirrituð. Í kæru skal koma fram hver kærandi er, hvaða ákvörðun er kærð, 
kröfur kæranda og rök fyrir kæru. Kæra frestar ekki réttaráhrifum ákvörðunar. Kærandi getur þó krafist 
úrskurðar um stöðvun framkvæmda til bráðabirgða séu framkvæmdir hafnar eða yfirvofandi.

Patreksfirði, [útgáfudagur]

_________________________
Skipulagsfulltrúi Vesturbyggðar


